
VENDIM 
Nr.884, datë 22.12.2004 

 

PËR SHLYERJEN E DETYRIMEVE TË DISA NDËRMARRJEVE NDAJ KESH SHA-SË, 
DHE INSTITUTIT TË SIGURIMEVE SHOQËRORE (ISSH) 

 

Në mbështetje të nenit 100 të Kushtetutës dhe të neneve 10 e 14 të ligjit nr.9165, datë 
23.12.2003 “Për Buxhetin e Shtetit të vitit 2004”, me propozimin e Ministrit të Industrisë dhe të 
Energjetikës dhe të Ministrit të Financave, Këshilli i Ministrave 

 
VENDOSI: 

 

1. Ministrisë së Industrisë dhe të Energjetikës në buxhetin e vitit 2004, t’i shtohet fondi prej 
200 000 000 (dyqind milionë) lekësh, për shlyerjen e detyrimeve të prapambetura të Kombinatit 
Energjetik, Elbasan, ndaj KESH sh.a.-së. 

2. Ministrisë së Rregullimit të Territorit dhe të Turizmit, në buxhetin e vitit 2004, t’i shtohet 
fondi prej 600 000 000 (gjashtëqind milionë) lekësh, për shlyerjen e detyrimeve të ndërmarrjeve të 
ujësjellësve si më poshtë vijon: 

a) 300 000 000 (treqind milionë) lekë për shlyerjen e detyrimeve ndaj KESH sh.a.-së. 
b) 300 000 000 (treqind milionë) lekë për detyrimet e prapambetura ndaj ISSH-së (Institutit të 

Sigurimeve Shoqërore). 
3. Fondi prej 800 000 000 (tetëqind milionë) lekësh të përballohet si më poshtë vijon: 
a) 400 000 000 (katërqind milionë) lekë nga fondi i kontingjencës i vitit 2004; 
b) 400 000 000 (katërqind milionë) lekë nga subvencioni i planifikuar për importin e energjisë 

elektrike, të papërdorur, për 6-mujorin e dytë. 
4. Ngarkohen Ministria e Financave, Ministria e Industrisë dhe e Energjetikës, Ministria e 

Rregullimit të Territorit dhe e Turizmit, KESH sh.a. dhe Instituti i Sigurimeve Shoqërore për zbatimin 
e këtij vendimi. 

Ky vendim hyn në fuqi menjëherë. 
KRYEMINISTRI 

Fatos Nano 

